Innstilling frå kirkemøtekomite C: 

Saksutgreiing 

Kyrkjemøtet skal i samsvar med Møteføresegna for Kyrkjemøtet (§1-1) tidfeste Kyrkjemøtet dei neste to åra, etter framlegg frå Kyrkjerådet. Kyrkjemøtet 1998 har vedteke at Kyrkjemøtet 2000 vert halde med start sundag 12. november og slutt fredag 17. november. Kyrkjemøtet 1999 skal tidfeste Kyrkjemøtet 2001. 

Møteføresegna rår til at ”Kirkemøtet bør finne sted på noenlunde samme tid hvert år”. Heilt frå 1984 har ein med gode røynsler lagt Kyrkjemøtet til november. 

Ved tidlegare handsaming av Kyrkjemøtetidfesting er det kome fram ønske om at Kyrkjemøtet ikkje må falle saman med Helgemessesundag, som i 2001 fell på 4. november. 

Kyrkjerådet rår Kyrkjemøtet til å gjera dette vedtaket: Kyrkjemøtet 2001 vert halde i veke 46, med start sundag 11. november og slutt fredag 16. november. 

Komiteen sine merknader: 

Komiteen sluttar seg til tilrådinga om at Kyrkjemøtet 2001 vert halde i veke 46. Komiteen ber Kyrkjerådet vurdere på nytt tidene for når møtet skal starte og slutte. 

Ein bør leggje til grunn eit konkret oversyn over kva for innsparingar som er gjorde under Kyrkjemøtet i år ved at det vart lagt til måndag – laurdag. 

Kyrkjemøtet må starte og slutte på tider som skapar så lite ulempe som mogeleg for deltakarane med omsyn til reise. 

Komiteen vil samstundes minne om oppmodinga frå Kyrkjemøtet 1996 om å ta omsyn til miljøet i samband med reiser til og frå Kyrkjemøtet. 

Framlegg til vedtak: 

Kyrkjemøtet 2001 vert halde i veke 46. Kyrkjerådet fastset nærare når møtet skal byrje og slutte. 

PLENUMSBEHANDLING: 

Dirigent: Ole Martin Norderhaug Saksordfører: Liv Gautestad 

KYRKJEMØTET SITT VEDTAK: 

Kyrkjemøtet 2001 vert halde i veke 46. Kyrkjerådet fastset nærare når møtet skal byrje og slutte. 

Vedtaket var samrøystes.

